                                    «Өнер қуған қазына табады» 
             № 38 жнббм технология пән мұғалімі: Бахшар Анар 
             Павлодар облысы. Мойылды ауылы

Сынып сағаттың тақырыбы:   «Өнер қуған қазына табар».
Мақсаты:Ата – бабамыздың ұрпақ тәрбиесіне ерекше мән бергенін ұғындыру.Асыл қасиет адам бойында болатынын түсіндіре отырып, жақсыға үйретіп жаман қасиеттен жиренту арқылы адамгершілік сезімдерін дамыту. Сонымен бірге ұлтымыздың рухани байлығын бойыңа сіңіріп, ұлттық киім үлгісіне, халқымыздың қадыр-қасиетін қастерлеуге, мәдениетімізбен әдет-ғұрпымызды  құрметтей білуге тәрбиелеу.

Ата-ана, ұстаз, оқушы ұжымын ынтымақтастыруды арттыра отырып, ұлттық тәрбиені жүзеге асыру.

Сабақтың түрі:  Сайыс сабақ. (сайыс сұрақтары слайдтан көрсетілед)
Көрнекіліктер:Слайд, оқушылардың өздері жазған мақал-мәтелдер, нақыл сөздер, суреттер.           

                         Сабақтың барысы.

Мұғалім. Құрметті ата-аналар, оқушылар біздің «Өнер қуған қазына табар» атты сынып сағатымызды бастайық.

Балалар, әр халықтың өзіндік ерекшелігі, салт-дәстүрі, діні, тілі болатыны белгілі. Біздің ұлыттық тәрбиеміз де ананың әлдиі  мен  ақ сүтінен, атаның қасиетті сөздерінен бастау алады. Үлкен кісілерді тыңдап оларды еске сақтап, құрметтеу парыз.(сайысқа қатысатын оқушылардың отбасыларының суреттері көрсетіп екі оқушы өлең оқиды)

1-оқушы:

 Туған соң адам боп,

Білімсізден жаман жоқ.

Ел дәстүрін білмесең,

Жұрт айтады надан деп.

Ата-бабаң ардақты 

Жамандыққа бармапты.

Ардақ тұтып үлкенді,
2- оқушы:

Ата жолын жалғапты.

Бауырласқан тәніміз,

Бұзылмаған антымыз.

Кең даланың ежелгі 

Қазақ деген халқымыз.

Өзге ұлттай біздің де,

Бар дәстүрмен салтымыз.
1- оқушы:Сайысқа қатыспайтын ата – аналардан, ұстаздардан төрешілер сайлаймыз
I. Негізгі бөлім.

1-«Жеті атасын білген ер, жеті жұрттың қамын жер»

( Әр отбасы өзін таныстырады.)

1-топ: Нұртазылар отбасы.

2-топ:Сурағандар  отбасы: 

3-топ: Нуржандар отбасы.

4-топ:Өркентестер  отбасы:

II «Ата-ана мұраң асыл қазынаң»

Мұғалім: Оқушылар арасынан эстафета ойыны  «Кім тез?»
Ою - өрнек қарасаң өңкей мүйіз тігілген.

Қайсысын қаласаң, қиып ал, сызған ізіңмен.

Қию оңай демеңдер, оған да өнер ой керек.

Бос мақтанып жүрмеңдер, қиюға пысық қол керек.
(Үлгі және нұсқау картасы бойынша оюларды ойып жапсыру, уақытқа байланысты)
Мұғалім:Ендігі кезек ата-аналарға келді.Сіздер үшін «Ұлттық киім » тапсырмалары.

1-сұрақ . Әйел адамдардың бас киімін атаңыз?

2-сұрақ.  Ерлердің сыртынан киетін аң терісінен істелген сырт киіммін қалай атайды?
3-сұрақ.  Саптама етікті кімдер қай кезде киген, ол неден жасалады?

4- сұрақ  Шылауыш дегеніміз не оны кімдер неше жастан киген? 
5-сұрақ.  Ерлердің ұлттық киімін атаңыз?
6-сұрақ.  Мәсі деген не?
7-сұрақ.  Ерлер баскиімін атаңыз?
8-сұрақ   Сәукеле жайлы айтыңыз?
III. «Аталар сөзі –ақылдың көзі»

1.Сіз өз отбасыңызда ұлтымызды құрметтейтін қандай игі дәстүрді жалғастырып келесіз?

2. Балаға ел шежіресін үйретудің дүние танымдық сырын айтып беріңіз.(Жеті ата туралы)

3.Балаңыздың бойынан ұлтымызға тән қандай қасиеттіерді көргіңіз келеді?

4.Қандай ырымдардың, тыйым сөздердің тәлімдік мәні туралы не айта аласыз?

5.Бата беріп, тілек тілеу, сын-секіртпе айтып, бағыт сілтеу туралы сіздің ойыңыз.
IV «Ағаш көркі -  жапырақ,

       Адам көркі -  шүберек» - (тақтадан киімдердің суреттері шығады. Мұнда тез арада суретке қарап, қағаздан қиылған үлгілер бойынша киім құрастырады)
V. Көрме «Қолөнері – ой өнері» қыздардың өздерінің қолдарымен жасаған әр түрлі бұйымдарды көрсетіп, қорғайды 
VI. «Өнерліге өріс кең» Әр топ өз өнерін көрсетеді. 
VII. Мұғалім:     Осымен сайысымыздың тапсырмалары да аяқталды, әділқазылар алты тапсырма бойынша алған ұпай сандарын санап шығарғанша кезекті тағы сынып оқушыларына берейік. Хор ән «Елім менің». 

     Осымен бүгінгі «Өнер қуған қазына табар»атты  сайысымыз өз мәресіне жетті, ал қазір кімнің ұпайы көп екенін білу үшін әділқазылар алқасына сөз кезегін береміз. Жеңімпаз топқа марапаттау рәсімі жасалады. 
      Бұл кезде слайтдан мына сөздер шығады.
Құрметті оқушылар! Ата-бабаларымыздың асыл мұрасын жалғастырушы бүгінгі ұрпақ сіздерсіз. Мәдениетімізбен өнеріміздің асыл маржандарын әр кез құрметтеп, мән беріп, ұрпақтан-ұрпаққа жеткізу біздің борышымыз.
